
1144 J 

1402 മത രാജശ്രീ കൊട്ടയത്ത രവിവർമ്മരാജാ അവർകൾക്ക രാജശ്രീ വടക്കെ
 അധികാരി തലച്ചെരി തുക്കടി സുപ്രഡെണ്ടെർ ജെമിസ്സ ഇഷ്ടിവിൻ സായ്പു അവർകൾ
 സലാം. തങ്ങൾ കൊടുത്തയച്ച എഴുത്ത വായിച്ച വർത്തമാനം മനസ്സിൽ ആയി നമുക്ക
 വളര പ്രസാദമാകയും ചെയ്തു. ആയതുകൊണ്ട എനിയും ഇങ്ങനെ ഉള്ള പ്രയത്നങ്ങൾ
 തങ്ങൾ ചെയ്താൽ ബഹുമാനപ്പെട്ട കൊമ്പിഞ്ഞിയിലെക്ക തങ്ങളെമെൽ വളര
 കൃപാകടാക്ഷം ഉണ്ടാകുമെന്ന നാം നിശ്ചയിച്ചിരിക്കുന്നു. ഇപ്പൊൾ രാജശ്രീ ജനരാൾ
 സായിപു അവർകൾ ദൂരമാകകൊണ്ട അത്രത്തൊടം അയപ്പാൻ ആവിശ്യമില്ലായ്ക
 കൊണ്ട ആ പിടിച്ച മാപ്പളമാര ഇങ്ങൊട്ട ഇവിടക്കൂടി അയക്കയും വെണം. എന്നാൽ
 കൊല്ലം 974 മത മീനമാസം 22നു തലച്ചെരിനിന്ന എഴുതിയത. ബുക്കിൽ പെർത്തത.
 മീനമാസം 24 നു ഇങ്കിരിയസ്സ കൊല്ലം 1799 മത അബിരീൽ മാസം 4 നു കൊട്ടക്കൽനിന്ന
 എഴുതിയത.

1145 J

1403 മത മലയാംപ്രവിശ്യയിൽ വടക്കെ അധികാരി രാജശ്രീ ജീമിസ്സ സ്തിവിൻ സായിപ്പ
 അവരകൾക്ക രാജശ്രീ കൊട്ടയത്ത രവിവർമ്മ രാജാവ അവർകൾ സലാം. നാനാവിധം
 ചെയ്ത മാപ്പളമാര പിടിച്ച കെട്ടി സൂക്ഷിച്ച പ്രകാരവും രണ്ടു പാറാവ ആളുകള ഇങ്ങൊട്ട
യച്ചാൽ നമ്മുടെ ആളു കൂട്ടി ജനരാൾ സായിപ്പു അവരകൾ ഇരിക്കുന്നെടത്ത എത്തിക്കാ
മെന്ന ഇരിക്കുറ പാർക്കുന്ന സായിപ്പൂന എഴുതി അയച്ച പ്രകാരവും എല്ലൊ തങ്ങൾക്ക
 എഴുതി ബൊധിപ്പിച്ചത. ഇരിക്കുറന്ന ആള വന്ന മാപ്പളമാര കൂട്ടിക്കൊണ്ടുപൊവാൻ
 താമസമായിട്ട കാണുന്ന. മാപ്പളമാര ഇവിട സൂക്ഷിച്ചാൽ കല്ലായിലും കണ്ണാടിപ്പറമ്പത്തും
 ഉള്ള മാപ്പളമാര ഇവിട വന്ന കലമ്പാൻ ഭാവമുണ്ടെന്ന സൂക്ഷമായിട്ട കെൾപ്പാനുമുണ്ട.
 അതുകൊണ്ട കുമ്പഞ്ഞി ആളുകള് എതാനും ആളുകള അയച്ച മാപ്പളമാര കുട്ടികൊണ്ടു
 പൊകണ്ടിയതിന സായിപ്പ അവരകൾ കല്പന ആക്കി അയക്കയും വെണ്ടിയിരുന്നു.
 മാപ്പളമാര കൂട്ടികൊണ്ട പൊവാൻ താമസമുണ്ടെങ്കിൽ നാല പാറാവ ആളും 1000 തെരയും
 ഇവട എത്താൻ കല്പന ആഎങ്കിൽ നന്നായിരുന്നു. 974 മത മീനമാസം 24 നു മീനം 26
 നു ഇങ്കിരിയസ്സ കൊല്ലം 1799 മത അബിരീൽ മാസം 6 നു കൊട്ടക്കൽ എത്തിയത.
 അവിടന്ന അന്ന തന്നെ പെർപ്പാക്കിയത.

1146 J

1404 മത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടൻ ജെമിസ്സ
 സ്ഥീവിൻ സായ്പ അവർകൾക്ക ചെറക്കൽ രവിവർമ്മ രാജാവ അവർകൾ സലാം.
 കല്യാശ്ശെരി പ്രവൃത്തിയിൽ കാനൂൽ എന്ന ദെശത്തു പിണ്ടാകുന്നൊൻ തിരുമാടത്തു
 കുഞ്ഞാനെ ഈ മാസം 14 നു കെളപ്പൻ നമ്പ്യാര ആള അയച്ച പിടിച്ചുകെട്ടിക്കൊണ്ടു
പൊയി വെട്ടിക്കൊന്നു കളഞ്ഞു എന്നു കെട്ടു. അവൻ എന്തു കുറ്റം ചെയ്തിരിക്കുന്നെങ്കിലും
 ബൊധിപ്പിക്കണ്ടെടത്ത എഴുതി അയക്ക അല്ലാതെകണ്ട വെട്ടിക്കൊല്ലുവാൻ സംഗതി
 ഇല്ല. ഈ അവസ്ഥ സായ്പ അവർകൾ അറിഞ്ഞിരിക്കെണമെന്നുവെച്ചത്രെ എഴുതി
 അയച്ചത. എന്നാൽ 974 മാണ്ട മീനമാസം 25 നു മീനം 27 നുക്ക ഇങ്കിരെസ്സ കൊല്ലം 1799
 മത എപ്രിൽ മാസം 7 നു കൊട്ടക്കൽ എത്തിയത. അവിടന്ന അന്നുതന്നെ പെർപ്പാക്കിയത.

1405 മത രാജശ്രീ നീലെശ്വരത്ത മൂന്നാംകൂർ രാമരാജാവ അവർകൾക്ക രാജശ്രീ
 വടക്കെ അധികാരി തലച്ചെരി തുക്കടി സുപ്രഡെണ്ടൻ ജെമിസ്സ ഇഷ്ടിവിൻ സായ്പ

